ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«      » _______________  2019 թվականի    N ______Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 405-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածները` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2018 թվականի ապրիլի 12-ի  «Քաղաքացու առողջական վիճակի հետազոտման և բժշկական փորձաքննության, հետազոտման և փորձաքննության ուղեգրման կարգերը, հետազոտում և բժշկական փորձաքննություն իրականացնող մարմինները                        և դրանց գործունեության կարգը, փորձաքննության եզրակացությունների ձևերը, բժշկական հետազոտությունների և բժշկական հաստատությունների ցանկերը, իրականացված ծառայությունների դիմաց  փոխհատուցման կարգը սահմանելու                             և կառավարության մի շարք որոշումներ ուժը կորցրած ճանաչելու մասին» N 405-Ն որոշման մեջ կատարել հետևյալ փոփոխությունը`
1) Որոշման N 2 հավելվածի «Նախազորակոչային և զորակոչային տարիքի քաղաքացիների բժշկական հետազոտություն և բուժում իրականացնող բժշկական հաստատությունները» V-րդ գլխի 1-ին կետը շարադրել հետևյալ խմբագրությամբ.
«1. Բժշկական հետազոտություն և բուժում իրականացնող հաստատություններ են՝
1) ՀՀ ԱՆ «Սուրբ Գրիգոր Լուսավորիչ բժշկական կենտրոն» ՓԲԸ
2) Արմենիա հանրապետական բժշկական կենտրոն» ՓԲԸ
3) «Էրեբունի բժշկական կենտրոն ՓԲԸ
4) Քանաքեռ-Զեյթուն բժշկական կենտրոն ՓԲԸ
5) Երևանի Մ.Հերացու անվան պետական բժշկական համալսարան Հիմնադրամ
6) Բժշկական գենետիկայի և առողջության առաջնային պահպանման 
 կենտրոն   ՍՊԸ
7) Թիվ 2 բուժմիավորում ՓԲԸ
8) Ս.Վ.Մալայանի անվան ակնաբուժական կենտրոն ՓԲԸ
9) Վնասվածքաբանության և օրթոպեդիայի գիտական կենտրոն ՓԲԸ
10) Տուբերկուլոզի դեմ պայքարի ազգային կենտրոն ՊՈԱԿ
11) Երևանի Հակատուբերկուլյոզային դիսպանսեր ՓԲԸ
12) Վ.Ա.Ֆանարջյանի  անվան ուռուցքաբանության ազգային կենտրոն ՓԲԸ
13) ՀՀ ԱՆ Նորք ինֆեկցիոն կլինիկական հիվանդանոց» ՓԲԸ
14) «Ավան» հոգեկան առողջության կենտրոն» ՓԲԸ
15) ՀՀ ԱՆ «Հանրապետական նարկոլոգիական կենտրոն» ՓԲԸ
16) «Հոգեկան առողջության պահպանման ազգային կենտրոն» ՓԲԸ
17)«Լ.Ա.Հովհաննիսյանի անվան  սրտաբանության գիտահետազոտական ինստիտուտ» ՓԲԸ
18) «Մաշկաբանության  և սեռավարակաբանության բժշկական կենտրոն» ՓԲԸ
19) ՀՀ ԱՆ «Պրոֆ. Ռ.Օ.Յոլյանի անվան արյունաբանական կենտրոն» ՓԲԸ
20) «Դիագնոստիկա բժշկական միավորում» ԲԲԸ
21) «Արաբկիր» բժշկական համալիր, Երեխաների և դեռահասների առողջության 
ինստիտուտ» ՍՊԸ
22) «Միքայելյան վիրաբուժության ինստիտուտ» ՓԲԸ
23) «Կապանի բժշկական կենտրոն» ՓԲԸ
24) «Գորիսի բժշկական կենտրոն» ՓԲԸ
25) «Գյումրու բժշկական կենտրոն» ՓԲԸ
26) «Վանաձորի բժշկական կենտրոն» ՓԲԸ
27) «Իջևանի բժշկական կենտրոն» ՓԲԸ
28) «Արտաշատի բժշկական կենտրոն» ՓԲԸ
29) «Զարիշատ (Արամ) Մարտինի Մկրտչյանի անվ. Արմավիրի բժշկական կենտրոն» ՓԲԸ
30) Կենտրոնական կլինիկական զինվորական հոսպիտալ 
31) Երևանի կայազորային հոսպիտալ
32) Լոռու կայազորային հոսպիտալ
33) Զանգեզուրի կայազորային հոսպիտալ
34) Գեղարքունիքի կայազորային հոսպիտալ»:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

	





ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 405-Ն ՈՐՈՇՄԱՆ  ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է Հայաստանի Հանրապետության կառավարության 2018 թվականի ապրիլի 12-ի N 405-Ն որոշման 2-րդ հավելվածի V-րդ գլխի 1-ին կետով սահմանված նախազորակոչային և զորակոչային տարիքի քաղաքացիների բժշկական հետազոտություն և բուժում իրականացնող բժշկական հաստատությունների ցանկը համալրելու անհրաժեշտությամբ, կապված 2019 թվականի ամառային զորակոչի շրջանակներում զորակոչի ենթակա քաղաքացիների առողջական վիճակի հետազոտման և փորձաքննության գործընթացի կազմակերպումը բարելավելու հետ:
2. Ընթացիկ իրավիճակը և խնդիրները
Հայաստանի Հանրապետության կառավարության 2018 թվականի ապրիլի 12-ի N 405-Ն որոշմամբ հաստատված զինապարտների հետազոտում, բժշկական փորձաքննություն և բուժում իրականացնող «Հերացի» թիվ 1 հիվանդանոցային համալիրից «Ալերգոլոգիական կլինիկա»-ն առաջիկայում տեղափոխվելու է «Միքայելյան վիրաբուժության ինստիտուտ» ՓԲԸ: Բացի այդ, ներկայում ալերգոլոգիական խնդիրներով զինապարտները կարողանում են դիմել միայն մեկ մասնագիտացված բժշկական կազմակերպության, որը վերջին տարիներին  բավարար չէ ծավալը ապահովելու համար: Առաջացած խնդրի լուծման նպատակով «բժշկական հետազոտություն և բուժում իրականացնող հաստատություններ»-ի ցանկում ներառվել է նաև «Արաբկիր» բժշկական համալիրը:
3. Տվյալ բնագավառում իրականացվող քաղաքականությունը
Բնագավառում իրականացվող քաղաքականությունն ուղղված է ապահովելու քաղաքացու կամ զինծառայողի առողջական վիճակի հետազոտման և բժշկական փորձաքննության գործընթացի հստակությունը և ամբողջականությունը:
4. Կարգավորման նպատակը և բնույթը
Սույն որոշման ընդունումը «Հերացի» թիվ 1 հիվանդանոցային համալիրից «Ալերգոլոգիական» կլինիկայի «Միքայելյան վիրաբուժության ինստիտուտ» տեղափոխման և զինապարտների հետազոտումը նաև «Արաբկիր» բժշկական համալիրում կազմակերպման դեպքում, հնարավոր է դարձնում ալերգիկ հիվանդություն ունեցող նախազորակոչային և զորակոչային տարիքի արական սեռի քաղաքացիների հետազոտման, բժշկական փորձաքննության և բուժման գործընթացի պատշաճ իրականացումը: Միևնույն ժամանակ, իրականացվող ապակենտրոնացումը, նպաստելու է մատուցվող ծառայությունների որակի և արդյունավետության բարելավմանը և նվազեցնելու է հերթերի գոյացումը:
5. Ակնկալվող արդյունքը
Որոշման նախագծի ընդունումը կնպաստի նախազորակոչային և զորակոչային տարիքի արական սեռի քաղաքացիների առողջական վիճակի հետազոտման և բժշկական փորձաքննության գործընթացում մատուցվող բժշկական ծառայությունների մատչելիության աճին:
6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության առողջապահության նախարարության կողմից:

ՏԵՂԵԿԱՆՔ
«Հայաստանի Հանրապետության կառավարության 2018 թվականի                           ապրիլի 12-ի N 405-Ն որոշման մեջ փոփոխություն կատարելու մասին» կառավարության որոշման նախագծի ընդունման կապակցությամբ այլ իրավական ակտերում փոփոխություն կատարելու վերաբերյալ

Առողջապահության նախարարի հրամանով, յուրաքանչյուր տարվա համար՝ մինչև տվյալ տարվա փետրվարի 5-ը քաղաքացիական բժշկական հաստատություններին, ըստ մասնագիտացման ուղղությունների, կցվում են  տարածքային զինվորական կոմիսարիատներ՝ համապատասխան զինկոմիսարիատում զինվորական հաշվառման վերցված նախազորակոչային և զորակոչային տարիքի քաղաքացիների հետազոտումը կամ բուժումն իրականացնելու նպատակով:




ՏԵՂԵԿԱՆՔ
«Հայաստանի Հանրապետության կառավարության 2018 թվականի                   ապրիլի 12-ի N 405-Ն որոշման մեջ փոփոխություն կատարելու մասին» կառավարության որոշման նախագծի ընդունման կապակցությամբ                                  ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

	Որոշման նախագծի ընդունումը հետագա տարիների պետական բյուջեներում լրացուցիչ ծախսերի անհրաժեշտություն չի առաջացնում:

«Հայաստանի Հանրապետության կառավարության 2018 թվականի ապրիլի 12-ի N 405-Ն որոշման մեջ փոփոխություն կատարելու մասին» կառավարության որոշման նախագիծը հանրային քննարկման  ներկայացնելու վերաբերյալ

Որոշման նախագիծը տեղադրվել է իրավական ակտերի նախագծերի հանրային քննարկման համար նախատեսված միասնական կայքում:


